КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикалӧн канму учреждениеясса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2010 во тӧвшӧр тӧлысь 20 лунся 14 №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:

1. Пыртны “Коми Республикалӧн канму учреждениеясса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2010 во тӧвшӧр тӧлысь 20 лунся 14 №-а шуӧмӧ вежсьӧмъяс содтӧдын индӧм серти.
2. Вӧзйыны Коми Республикаса меставывса асвеськӧдлан органъяслы     лӧсьӧдны да примитны Коми Республикалӧн муниципальнӧй учреждениеясса уджалысьяслы уджысь мынтысян условиеясӧ вежсьӧмъяс пыртӧм йылысь тайӧ шуӧмлы лӧсялана нормативнӧй инӧда актъяс.  
3. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Юралысьлысь

могъяс недыр олӧмӧ пӧртысь

СОДТӦД



“Коми Республикалӧн канму учреждениеясса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2010 во тӧвшӧр тӧлысь 20 лунся 14 №-а шуӧмӧ пыртӧм 
ВЕЖСЬӦМЪЯС
“Коми Республикалӧн канму учреждениеясса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2010 во тӧвшӧр тӧлысь 20 лунся 14 №-а шуӧмын:

1. Шуӧмлӧн нимын “канму учреждениеясса” кывъяс вежны “сьӧмкуд, асшӧрлуна да казённӧй канму учреждениеясса” кывъясӧн.

2. Водзкывйын “Коми Республикалӧн канму учреждениеясса” кывъяс вежны “Коми Республикалӧн сьӧмкуд, асшӧрлуна да казённӧй канму учреждениеясса” (водзӧ – Коми Республикалӧн канму учреждениеяс) кывъясӧн.

3. Содтыны татшӧм 21 - 25 пунктъяс:
“21. Коми Республика канму учреждениеясса юрнуӧдысьяслӧн, найӧс вежысьяслӧн да юралысь бухгалтеръяслӧн удждоныс артмӧ чина окладысь, компенсация да ышӧдан сьӧм мынтӧмъясысь.

22. Коми Республикалӧн канму учреждениеясса юрнуӧдысьяслы уджысь мынтысянногсӧ урчитӧма уджалан сёрнитчӧмын, кутшӧмӧс кырымалӧны уджалан сёрнитчӧмлӧн типӧвӧй форма подув вылын, мый вынсьӧдӧма “Канму (муниципальнӧй) учреждениеса юрнуӧдыськӧд уджалан сёрнитчӧмлӧн типӧвӧй форма йылысь” Россия Федерацияса Веськӧдлан котырлӧн 2013 во косму тӧлысь 12 лунся 329 №-а шуӧмӧн.
23. Индыны, мый:

1)  Коми Республикалӧн канму учреждениеясса уджалысьяслы ышӧдан сьӧм мынтӧмъяслысь ыдждасӧ да мынтан условиеяссӧ урчитӧны локальнӧй нормативнӧй актъясӧн Коми Республикаса канму учреждениеын лӧсьӧдӧм лыдпасъяс да тайӧ учреждениеясса уджалысьяслысь удж эффективносьтсӧ донъялан критерийяс тӧд вылын кутӧмӧн;
2) Коми Республикалӧн канму учреждениеса юрнуӧдысьлы ышӧдан сьӧм мынтӧмъяссӧ урчитӧ олӧмӧ пӧртысь власьт орган, коді збыльмӧдӧ лӧсялана учреждениеса учредительлысь могъяссӧ да уджмогъяссӧ, да мынтыссьӧ индӧм органлӧн помшуӧм серти канму услугаяс сетӧм (уджъяс вӧчӧм) вылӧ канму заданиелысь петкӧдласъяс, а сідзжӧ Коми Республикаса канму учреждениелӧн удж эффективносьтлысь мукӧд петкӧдлас олӧмӧ пӧртӧм  тӧд вылын кутӧмӧн.
24. Коми Республикалӧн асшӧрлуна канму учреждениеса да Коми Республикалӧн сьӧмкуд учреждениеса уджалысьяслы уджысь мынтысян фондыс артмӧ урчитан пӧрадок серти асшӧрлуна да  сьӧмкуд канму учреждениелы Коми Республикаса республиканскӧй сьӧмкудйысь воӧм субсидияяс да чӧжӧс ваян удж нуӧдӧмысь воӧм сьӧм ыдждаысь.

Коми Республикалӧн казённӧй канму учреждениеса уджалысьяслы уджысь мынтысян фондыс артмӧ казённӧй канму учреждениеса могъяс олӧмӧ пӧртӧм вылӧ сьӧмкуд ассигнованиеяс ыдждаысь да индӧм учреждениеса уджалысьяслы уджысь мынтысян юкӧнын сьӧмкуд обязательствояслӧн лӧсялана лимитъясысь.
25. Урчитны, мый:

1) Коми Республикаса олӧмӧ пӧртысь власьт органъяс, кодъяс збыльмӧдӧны Коми Республикалӧн канму учреждениеса учредительлысь могъяс да уджмогъяс, уджысь мынтысян фондын вермӧны индыны Коми Республикаса канму учреждениеяс улӧ пырысь административнӧй да веськӧдлан  уджалысьяслы да отсасян персоналлы уджысь мынтысян медыджыд пай (но оз унджык 40 прӧчентысь), а сідзжӧ тайӧ учреждениеясса административнӧй да веськӧдлан да отсасян персоналӧ пырысь чинъяслысь лыддьӧг;

2)  Коми Республикалӧн канму учреждениеса медшӧр уджалысьясӧ пырӧны Коми Республикалӧн канму учреждениеса уджалысьяс, кодъяс веськыда сетӧны услугаяс (вӧчӧны уджъяс), кутшӧмъясӧс веськӧдӧма Коми Республикаса канму учреждениелӧн подувпуктасӧн урчитӧмӧн пӧртны олӧмӧ тайӧ учреждениелӧн уджын шӧр могсӧ, а сідзжӧ налӧн медшӧр юрнуӧдысьяс;

3)  Коми Республикалӧн канму учреждениеса отсасян персоналӧ пырӧны Коми Республикалӧн канму учреждениеса уджалысьяс, кодъяс лӧсьӧдӧны условиеяс услугаяс сетӧм (уджъяс вӧчӧм) вылӧ, кутшӧмъясӧс веськӧдӧма Коми Республикаса канму учреждениелӧн подувпуктасӧн урчитӧмӧн пӧртны олӧмӧ тайӧ учреждениелӧн уджын шӧр могсӧ, тшӧтш могмӧдны зданиеяс да оборудованиеяс;

4) Коми Республикаса канму учреждениелӧн административнӧй да веськӧдлан персоналӧ пырӧны  Коми Республикалӧн канму учреждениеса уджалысьяс, кодъяс веськӧдлӧны (котыртӧны) услуга сетӧм (уджъяс вӧчӧм), а сідзжӧ  Коми Республикалӧн канму учреждениеса уджалысьяс, кодъяс збыльмӧдӧны административнӧй могъяс, кутшӧмъясӧс колӧ могмӧдны Коми Республикаса канму учреждениелӧн уджын.”.
